
Létzebuerg, den 20/05/2020

Har President,

Sou wéi den Artikel 84 vun eisem Chambersreglement et virgesait, bieden ech
lech, dés dringend parlamentaresch Fro un d’Ministere fir Finanzen & Justiz
weiderzeleeden.

Eisen Informatiounen no kruten d’'Mataarbechter vun der Douane den Uerder samtlech
Statistiken a Relevéé vun de Grenzkontrollen déi am Kader vun der Coronakris gemaach
goufen, ze zerstéieren. Och all digital Fichieren op de Serveren, wéi E-Mailen, solle gelascht
ginn. Am Fall wou désen Uerder net befollegt gétt, zitt dat offensichtlech eng disziplinaresch
Suite mat sech. D’Fiche «Patrouillen» falen iwwerdeems, eisen Informatiounen no, net
énnert désen Uerder.

A menger Question parlementaire n° 2148 hunn ech well eng Rei Froen un de Minister
adresséiert, déi awer nach net beantwert goufen, well d'Urgence vun der Fro net unerkannt
ginn ass. Fir folgend Froen ze beantwerten, sinn d‘Antwerten op d‘Fro n° 2148 awer néideg.
D‘Piraten hunn am selwechte Kontext de responsabele Minister och well an d‘Kommissioun
convoquéiert. Ech hunn biswell awer nach keng Kloerheet an désem Dossier kritt.

Des Fro ass elo wéinst den zitéierten Entwécklungen nach méi dringend ginn, well hei
potenziell Dokumenter, déi fir d‘Novollzéien vun der Legalitéit kéinten néideg sinn, zerstéiert
kéinten ginn, respektiv Beamten sech, wéinst enger Entrave a la Justice, enger Poursuite
aussetzen kéinten.

An deem Zesummenhang wéilt ech de Ministeren dés Froe stellen:

1. Har Minister, kéint Dir an désem Kontext och op all d‘Froen aus menger Question
parlementaire n° 2148 antweren?

2. Kann den Har Minister désen Uerder confirméieren ?

3. Madamm Ministesch, stellt d’Suppriméieren vun désen Donnéeén eng Entrave a la
Justice duer ?

Mat déiwem Respekt,

—

CLEMENT Sven
Député

Le caractére urgent de la question a été reconnu (20.05.2020)




